
5U Nongsaiñ HimaKhubor Na Kylleng Ka Ri & Na ShaweiShillong Sngi Balang 16 Lber (March) 2022

Gandhinagar, Lber:

Ka kynhun National

Investigation Agency

(NIA) ka la ïathuh ïa ka

ïingbishar kaba kyrpang

ha Ahmedabad ba kito

kiba la donkti ha kaba

ïadei bad ka jingkhaïi tuh

ïa u drok ba la jankot

3,000 kilo, ha ki song ba

la lap ha Mundra Port

kaba don ha Gujarat ha u

Nailur jong u snem ba la

lah, ki la don bynta ruh

bad ki dkhot jong ki kyn-

hun lehnoh ha Pakistan.

Ka kynhun NIA ka la

buh da ka jingmudui ha

ka lah sngi U Blei pyr-

shah ïa ki 16 ngut ki

briew, kiba kynthup ïa 11

ngut ki nong

Afghanistan, saw ngut ki

nong India bad uwei u

nong Iran ha kaba ïadei

bad ka jingdonkti ha kane

ka jingjia.

Ïa u drok la ïoh ban

kurup da ki heh jong ka

kynhun Directorate of

Revenue Intelligence bad

la ong ba ka song jong u

ka la kot sha palat T.

21,000 klur.

"Ka jingdonkti jong u

Mohammad Hasan

Hussain Dad bad u

Mohammad Hasan Dad

bad kiwei pat ki nongïa-

suhbuit ka la paw ba ki la

donkti bad ki kynhyn

lehnoh kiba ha Pakistan.

Ka jingkhaïi ïa u drok uba

la wan nabar ri ka la long

biang sha ki kynhun ba

shabar ri lyngba ki kyn-

hun ba don ka jingïadei

bad ïatreilang bad ki kyn-

hun lehnoh da ka jing-

bthah jong ka Pakistan

kum shi bynta ban pynjur

ïa ki kam pyntriem kiba

long pyrshah ïa ka ri

India," la ong ka kynhun

NIA ha ka jingthoh ba ka

la phah.

U Hasan Dad bad u

Hussain Dad ki la long ki

nongkyrshan jong ka

kompeni M/s Hasan

Hussain Ltd kaba don ha

Kandahar, Afghanistan.

Ka dei kane ka kompeni,

kumba ong ki heh ka

kynhun tohkit, kaba la

phah ïa kane ka jingsong,

ha kaba la ong pat ba ki

dei ki phngit ban saiñ ïa

ki Talc Stone.

Katei ka jingsong ka

la wan na Kandahar ba la

phah lyngba ka jaka

sangeh jhaj jong ka

Bandar Abbas kaba don

ha Iran.

Ha India, ïa katei ka

song la dei ban pdiang da

ka kompeni kaba don ha

Andhra ka M/s Aashi

Trading Company ïa

kaba la pynïaid da ki shi-

jur kiba na Chennai kiba

kynthup ïa u

Machavaram Sudhakar

bad ka kurim  jong u ka

Govindaraju Durga

Purna Vaishali. UNI

Bhopal, Lber:

U Myntri Rangbah jong ka Madhya Pradesh u

Shivraj Singh Chouhan ha ka lah sngi U Blei u la

pynbna ba u la map noh ïa ka ram jong ka bai bording

kaba la kot sha ka T. 6,400 klur, ha kaba kane ka la

ïarap shibun ïa ki 88 lak ngut ki nongpyndonkam

namar ka jingïakynduh  jong ki ïa kiba bun ki jingeh

naduh ka por jong ka jingwan lynshop jong ka khlam

Covid-19.

"Ka sorkar ka la phah sangeh shwa ha kaba ïadei

bad ka jingshim ïa ka bai bording ha ka por jong ka

jingwan lynshop jong ka khlam. Ki jingpyntreikam ki

dang ïai bteng na ka bynta ban phah pynbeit ha kaba

ïadei bad ka jingthep ïa ka pisa kaba sah ha ki 6 sien

siew. Ki la don baroh 48 lak ngut ki nongpyndonkam

kiba la ïoh jingmyntoi na ka jingtreikam jong ka

Samadhan Yojana (Settlement Scheme) kumba la pyn-

treikam mynta. Hynrei na ka jingïohi ïa kiba bun ki

jingeh ba la ïakynduh da ki paidbah, ïa ka bai bording

kaba la kot sha ka T. 6,400 klur jong ki 88 lak ngut ki

nongpyndonkam yn sa map noh. Ïa ka bai bording ilek-

trik yn ym shim na ki," la ong u Chouhan ha ka por ba

u la batai bniah ha ka por ba la don ka jingïatyrko nia

halor ka jingkren jong u Lat.

U la bynrap shuh shuh da kaba ong ba kito ki 48 lak

ngut ki nongpyndonkam kiba la phah ïa ka pisa kaba T.

189 klur hapoh ka skhim Yojana kim donkam ban shim

biang ïa ka pisa ba la ai, naba ïa ka jingsiew yn sa bhah

na ka bynta ki jingsiew ha ki Bill ki ban sa wan.

Na ka bynta ki nongrep ki bym pat siew ïa ka ram, u

Chouhan u la pynbna ba ka sorkar jong u kan sa siew ïa

ka khajna ha kaba ïadei bad ka jingpynsah jong ki ïa ka

ram kaba la kot sha ka T. 2 lak sha ki Bank. U Chouhan

u la pynbna ruh ïa ka MLA Local Area Development

Fund kaba long naduh ka T. 2 klur haduh T. 3 klur.

"Ki (MLA) ki lah ban pyndonkam ïa ka pisa kaba T.

50 lak na kane ka song kum ka jingïarap pisa, ha kaba ki

lah beit beit ban ai jingïarap na ka bynta kito kiba

donkam jingïarap."

Shuh shuh, u la pynbna ban sdang biang ïa ka

Mukyamantri Kanyadan Yojana, ka skhim ka ban kyr-

shan na ka bynta ka jingïathoh na ka bynta ki kynthei

kiba duk bad kiba kyrduh jong baroh ki kynhun bad ban

pynthymmai biang ïa ki rukom pyntreikam jong ka

Ladli Laxmi Yojana hashwa ban pyllait paidbah ïa ka

kum ka Ladli Laxmi Yojana 2.0.

Ha kaba ïadei bad ka jingïaibteng ba ïa ki 23 lak tylli

ki ïing la shna hapoh ka jingtreikam jong ka  Prime

Minister's Housing Scheme, u Chouhan u la pyntikna

da kaba ong ba ha bakut jong u shem yn sa lah ban shna

ïa kumba 30 lak tylli ki ïing. UNI

Shah kem ki lehnoh ba donkti ha ki 2 tylli ki
kam thombor, bad ka jingpynïap ïa u shipai

Phah peitngor u heh pulit ka Kerala halor
ki kam pynbiej kynthei na Pakistan

Yn pynlong ïa ka jingthep vote ha Rajya Sabha konstitwensi ha ka 31 tarik Lber
Shimla, Lber:

Ka Himachal Pradesh Assembly ka la phah jingtip na ka bynta ka jingpynlong ïa ka ilekshon Rajya Sabha jong kawei
ka konstitwensi naba na ka jylla ka samoi treikam jong u MP ba mynta u Anand Sharma kan sa kut noh ha ka 2 tarik,
Ïaïong. U Secretary jong ka Himachal Assembly kumjuh u Returning Officer u Yash Paul Sharma u la ong ba ki MLA
jong ka jylla ki la hap ban ai ka jingkyrshan na ka bynta u dkhot ban shah jied thymmai jong ka Rajya Sabha ha ka 31
tarik, Lber.

Ki kyrteng ki lah ban phah kyrteng sha u Returning Officer (u Secretary, HP Vidhan Sabha) ne sha u Assistant
Returning Officer (u Deputy Secretary, Legislation, HP Assembly) haduh ka 21 tarik, Lber, la ong u Sharma. Ka
jingkhmih bniah halor ki kot pynrung kyrteng kan sa long ha ka 22 tarik, Lber ha ka por 11 baje mynstep bad ki kyrtong
kiba kwah ban weng kyrteng kin weng hashwa ka 24 tarik haduh ka por 3 baje, janmiet, u la ong. Ha ka por ban pynlong
ïa ka ilekshon kumba la rai, la ong ba yn sa pynlong ha ka 31 tarik, Lber hapdeng ka por 9 baje mynstep bad 4 baje jan-
miet, u la bynrap. UNI

Map u Chouhan ïa ka ram halor ka bai bording,
yn ïarap siew sut na ka bynta ki nongrep

Thiruvananthapuram, Lber:

Ki pulit jong ka Kerala ki la bthah ïa ki

pulit hadien ba la ïoh jingtip ba ki la don

bun tylli ki jingjia kiba la mih na ka jingdon

ki jingpynbiej samla ïa ki kynthei hapoh ka

ri ba wan na Pakistan.

Ki la don ki khubor ba la ïoh pdiang ba

ki kynhun syntiat jong ka Pakistan ki la

donkti ha kiba bun ki kam beaiñ ha kaba ki

la pyndonkam bakla ïa ki lad phah khubor.

Kine ki briew ki la pyndonkam bakla ïa

ki kynthei na ka bynta ban lum ïa ki jingtip

kiba kham kongsan kiba ïadei bad ka ri, la

ong ka jingthoh ba la phah da u heh pulit,

u Anil Kant.

U Kant shuh shuh u la ong ba baroh ki

pulit ki dei ban long kiba peitngor bad

adkar ha kaba ïadei bad kum kine ki jing-

pyntreikam bad ki la dei ban ïaleh katba lah

ban khanglad ïa kum kine ki kam. Kine ki

kam sniew jong ki nongshun ki lah ban

wanrah ki jingjia basngewsih ïa ka ri lyng-

ba ki kam thombor.

Kane ka khubor ka la wan hadien ba la

sakhi ba ki la don shibun ki jingjia jong ki

jingshah pynbiej samla ïa kiba la ïoh jingtip

lyngba ki kynhun wadbniah, kiba long na

ka tnat ïada ri, ki shipai bad kiwei pat ki

tnat sorkar.

U Kant u la hukum ïa baroh ki heh

pulit jong baroh ki jaka treikam ba ki dei

ban pashat ha ki nongtrei jong ki ha kaba

ïadei bad kum kane ka jingeh kaba la mih.

U la ong ruh ba ki pulit ki la dei ban nang

ïaineh ha kaba ïadei bad ka jinghusiar bad

ka jinglong adkar ïohba wanjia kino kino ki

jingthombor bad ban ym ailad ïa ki nong-

shun ba kin lah ban pynurlong ïa ki jingth-

mu jong ki.Shuh shuh la bthah ba lada don

mano mano ba ngat kum ha kine ki khep ki

la dei ban ai jingtip mar mar sha ki jaka

treikam jong ki pulit. UNI

Srinagar, Lber:

Ki pulit jong ka Jammu & Kashmir Police ki la

ong ba ki la lah ban pynïob ïa ka jingjop ha kaba ïadei

bad ki jingdon jong ar tylli ki kam thombor bad ka

jingrahbor bad pynïap ïa u shipai kaba la jia ha ka

taïew ba la lah.

Ki nongpynïap briew kiba la donkti ha ki lai tylli

ki kam thombor ki la shahkem bad ka jingpyntreikam

mynta ka dang ïai bteng na ka bynta ban ïoh ban kem

ïa u snar nongïalam uba donkti na lyndet jong kine ki

kam thombor, la ïathuh ki pulit ha ka lah sngi U Blei.

Ki la don shibun bha ki kam pyntreikam jong ki

lehnoh kiba la jia ha ki ar taïew ba la lah ha Jammu

& Kashmir. Ki la don kumba 8 ngut ki briew, kyn-

thup ïa ki lai ngut ki Sarpanch ne ki heh nongpynïaid

shnong, kiba la shah pynïap. Ki pulit ki la ïathuh ba ki la don kumba lai ngut ki briew kiba la donkti ha ka ban

pynïap ïa u Shabir Ahmad Mir, uba long u nongïalam jong ka seng BJP bad u Sarpanch ha Kulgam distrik, kiba

la shahkem ha ka lah sngi U Blei.

U Mir u la shah siat ïap markhmat ha ka jingjia kaba la jia ha ka sngi Thohdieng. U la long u  dkhot jong ka

Panchayat uba lai uba la shah pynïap ha ki lehnoh tang ha ki 10 sngi. Kumba la ïathuh ki pulit, la ong ba la ïoh

ban kurup ïa ki tiar siat bad ki tiar pynbthei kynthup ïa ki ar tylli ki Pistol ïa kiba la pyndonkam ha ka ban pynïap

ïa u Mir na kitei kiba la shah kynnoh donkit.

Ha kaba ïadei bad kawei pat ka jingjia ha kaba ïadei bad ka kam rahbor bad ka jingpynïap ïa u shipai ïa uba

la tip kyrteng  kum u Sameer Ahmad Malla, ki pulit ki la ong ba u lehnoh uba la ïatreilang bad ka kynhun lehnoh

Lashkar-e-Taiba u la shahkem ha  Budgam. Kumba la ïathuh da u Inspector General Vijay Kumar, la ong ba ki

la don kumba lai ngut ki briew kiba la donkti ha ka kam pynïap briew ha kaba ïa kine la lah ban ithuh.

"Ka jingjia halor ka jingïap jong u shipai Sameer Ahmad Malla jong ka Khag Budgam ka la paw ba ka la dei

ka kam thombor jong ki lehnoh ha kaba la rahbor bad pynïap ïa u. Uwei u lehnoh uba la treilang bad ka kynhun

lehnoh LeT uba la donkti ha kane ka kam thombor u la shahkem. Kiwei pat ki lai ngut ki dkhot jong ka kyn-

hun lehnoh LeT kiba la donkti ha kane kajuh ka kam thombor ki la shah ithuh bad shen kine ruh kin sa ngat

ha ki kti jong ka aiñ," la ong ka jingthoh ba la phah da ki pulit ha ka Twitter.

Ha ka sngi U Blei, ki pulit ki la ïathuh ba utei u lehnoh bad ki nongïarap jong u ki la shahkem hapoh ki 24

kynta jong ka sngi ba u shipai jong ka tnat Central Reserve Police Force (CRPF) u la shah pynïap ha ka por ba

um don hapoh ka kam. U Mukhtar Ahmad uba la dei ban leit shuti sha ïing jong u u la shah pynïap noh ha

Shopian distrik ha ka sngi Saitjaiñ. Ka Pistol ha kaba la pyndonkam na ka bynta ban thombor ïa une u shipai la

ïoh ban kurup na une u lehnoh uba la shahkem.UNIYn pynlong
jingïakhih ka

seng SKM ha ka
21 tarik

Chandigarh, Lber:
Ka seng Samyukta

Kisan Morcha (SKM) kan
sa pynlong ïa ka jingïakhih
ha baroh kawei ka ri ha ka
21 tarik, Lber ban pyrshah
ïa ka sorkar kmie halor ka
jingbym lah jong ka ban
pynurlong ïa ki jingkular
ba ka la buh, kynthup ha
kaba ïadei bad ka jingbuh
ïa ka kynhun ban khmih
bniah halor ka MSP bad
ban weng ïa ki mukot
duma kiba ong pyrshah ïa
ki nongrep bad ïa ki seng
jong ki.

Kumjuh ki nongïalam
jong ka seng SKM kin sa ai
ïa ka dorkhas sha u Lat
jong ka Punjab ha ka 25
tarik, Lber ha kaba ïadei
bad ki kyndon na ka bynta
ban thung ïa ki heh sorkar
ha ka Bhakra Beas
Management Board
(BBMB) da ka sorkar
kmie.Ïa katei ka rai la shim
ha ka jingïalang ba la don
ka  Gandhi Peace
Foundation ha New Delhi.

U heh nongïalam jong
ka seng SKM u Harinder
Singh Lakhowal u la ong,
"Kam shym la don kano
kano ka jingpyntreikam ha
kaba ïadei bad ka jing-
pynurlong halor ki jingku-
lar ba ka khlei da ka sorkar
kmie sha ki nongrep ha
kaba ïadei bad ka mat halor
ka jingthaw ïa ka kynhun
kaba dei ban khmih halor
ka MSP bad ban weng ïa
ki mukotduma kiba long
pyrshah ïa ki nongrep bad
ka jingsloit ïa u Myntri ka
sorkar kmie u Ajay Mishra
Teni na ka Cabinet. Ka
seng SKM ka la rai ban
pynlong ïa ka jingïakhih ha
baroh kawei ka ri ha ki dis-
trik bad ki block ha ka 21
tarik, ban pyrshah halor ka
jingbym lah jong ka sorkar
kmie ban pynurlong ïa ki
jingkular ba ka la khlei." 

"La dep ban rai ba
hapdeng ka 11 tarik bad 17
tarik, u Ïaïong, kan sa don
ka Campaign ha baroh
kawei ka ri ha kaba yn sa
wanrah da ka MSP Legal
Guarantee Week. Ha kane
ka taïew,baroh ki seng kiba
hap hapoh ka shatri jong
ka seng SKM kin sa pyn-
long ïa ki jingïakhih bad ki
Seminar, ban dawa halor
ka jingmyntoi kaba ïaid
katkum ka aiñ jong ka
MSP kumba la ai jingmut
da ka Swaminathan
Commission," la ong u
Lakhowal. UNI

U Shivraj Singh Chouhan

Donkti ki nongkhaïi drok ba shah kem halor ka
jingjia ha Mundra bad ki lehnoh Pakistan

JINGPYNTIP HALOR KA POSTAL BALLOT NOTICE & E-VOTING
Kane ka long ka jingpyntip sha ki dkhot jong ka Star Cement Limieted (the "Company") haba ïadei bad
ka Section 108 bad 110 jong ka Companies Act, 2013 (ka 'Companies Act") pule bad ki Rule 20 bad 22
jong ka jong ka Companies (Management & Administration) Rules, 2014 (the 'Management Rules")
kiba la ju pyntreikam na ka por sha ka por bad kumjuh ruh kiwei de ki kyndon, pule ryngkat bad ka
General Circula Nos. 14/2020 jong ka 8 Iaiong, 2020, 17/2020 jong ka 13 Iaiong, 2020, 22/2020 jong ka
15 Jylliew, 2020, 33/2020 jong ka 28 Nailur, 2020, 39/2020 jong ka 31 Nohprah, 2020, 10/2021 jong ka
23 Jylliew, 2021 bad No. 20/2021 jong ka 8 Nohprah, 2021 ba la wanrah da ka Ministry of Corporate
Affairs (MCA) (katkum kitei ki kyndon ba la buh jong ka 'MCA Circulars') bad ka Regulation 44 jong ka
Securities and Exchange Board of India (Listing Obligations & Disclosure Requirements) Regulations,
2015, kumba ju pyntreikam man ka por ('SEBI Listing Regulations') bad kiwei de ki kyndon kiba ïadei
jong ka Act, Rules, Circulars bad Notifications ba la wanrah, ba la wanrah hangne ia ki Special
Resolution naka bynta ki nongioh bynta jong ka Company ha ka Postal Ballot da kaba thep vote lyngba
jong ki kor 'Electronic' ('remote e-voting'):

Ia ka jingpyntip (Notice) jong ka Postal Ballot la phah lyngba jong ka 'Electronic Mode' ha ka 15 tarik u
Lber, 2022 sha kito ki dkhot, kiba la dep ban pynrung ia u 'email' bad ka Company lane bad ka Registrar
jong ka Company bad ki Share Transfer Agent, kum, M/s. Maheshwari Datamatics Private Private
Limited ("RTA") lane bad ki Depository Participants ("Depository"), katkum ka tarik ba la buh kata; ka
11 tarik u Lber, 2022. Ia ki Notice jong ka Postal Ballot yn phah sha ki dkhot katkum ki MCA Circulars bad
SEBI Circulars. Haba ïadei bad ki kyndon ka MCA, ka Company ka la phah da ka remote e-voting. Naka
bynta kane, ka Company ka la dep iasoi soskular bad ka National Securities Depository Limited ('NSDL')
naka bynta ban pyniaid beit ia ka rukom treikam jong ka remote e-voting khnang ba ki dkhot kin lah
ban thep ia ka vote jongka da katei ka rukom ba la buh.
Ia ki jingtip bad rukom treikam jong ka remote e-voting la batai shai ha ka Postal Ballot Notice. Ka por
jong ka remote e-voting kan sdang naduh ka Sngi Palei, 17 tarik u Lber, 2022 ha ka por 09:00 A.M. (IST)
bad kan kut ha ka Sngi Thohdieng, 15 tarik u Iaiong, 2022 ha ka por 05:00 P.M. (IST). Hapdeng jong kane
ka por ba la buh, ki Dkhot jong ka Company kiba don kyrteng ha ka Registar jong thup kyrteng jong ka
Beneficial Owners bad kiba iadon bynta ha kiba bun ki kam jong ka Company, ha katei ka tarik ba la buh
kata; ka Sngi Thohdieng, 11 tarik u Lber, 2022, ki lah ban ai ia ka vote jongki lyngba katei ka rukom ba
la buh, kumba la pynshai ha ka Notice jong ka Postal Ballot lyngba jong ka remote e-voting jong ka
NSDL. Ka hok thep vote jong ki nongioh bynta kan long katkum ka jingdon bynta jongki bad ka
Company tad haduh kane ka kynti. Ia ka remote e-voting yn pynsangeh treikam noh da ka NSDL hadi-
en ba ki la dep ban ai ia ka vote. Shisien ba ki nongioh bynta ki la ai ia ka vote, kin ym lah shuh ban
pynkylla. Kito ki bym shym la dei ki nongioh bynta jong ka Company kin shim ia kane ka jingpyntip
(Notice) tang kum ka jingai jingtip naka bynta jong ki.
Haba ïadei pat bad ka MCA Circulars & SEBI Circulars, la dep ban pyllait ia ka Notice jong ka Postal Ballot
jong ka Company ha ka website jong ka Company ha ka www.starcement.co.in. Ia kajuh ruh yn sa
pyllait ia ka website jong ka Stock Exchanges, ba la buh kyrteng, National Stock Exchange of India
Limited (NSE) ha ka www.nseindia.com bad BSE Limited (BSE) ha ka www.bseindia.com bad
kumjuh ruh ha ka website jong ka NSDL, kata; www.evoting.nsdl.com.
Ki Dkhot ki bym pat dep pynrung ia u e-mail address bad ka Company/Depositories, ki lah ban rejistar,
da kaba leit ha ka link: https://mdpl.in/form/email-update bad bud ia ki kyndon ba la buh hangtei
lane da kaba ai ia ki jingtip jong ka folio number, e-mail address bad ka self-attested copy jong ka PAN
card sha ka mdpldc@yahoo.com ha lane shwa jong ka 05:00 P.M. (IST), Sngi Palei, 31 Lber, 2022.
Hadien ba la dep ban pynrung ia ka e-mail address, yn sa phah ia ka copy jong kane ka Postal Ballot
Notice ryngkat bad u User ID jong ka remote e-voting bad kumjuh ruh ia u password ha katei ka e-mail
address, hadien ba ki nongioh bynta ki la dep ban pynrung ia u e-mail hapoh jong ka 05:00 P.M. (IST),
Sngi Palei, 31 Lber, 2022.
Ka Board of Directors ka la thung ia Md. Shahnawaz, Practicing Company Secretary (Membership no.
ACS. 21427 bad Certificate of Practise no. 151076) kum ka Srutinizer (the "Srutnizer") naka bynta ban
pyntreikam ia ka Postal Ballot lyngba jong ka remote e-voting, ha ka rukom kaba khuid bad ba hok.
Ia ka resol jong ka Postal Ballot ryngkat bad ka kaiphod jong ka Scrutnizer yn sa pynbna ha ka Sngi
Saitjaiñ, 16 Iaiong, 2022 ha lane hashwa ka 06:00 P.M. (IST) ha ka Registered Office jong ka Company
bad yn sa pyni ruh ha ka website jong ka Company www.starcement.co.in bad ha ka website jong
ka NSDL kata; www.nsdl.co.in. Ka Company kan phah ruh ia katei ka resol sha ka BSE Limited bad
National Stock Exchange of India Limited ha kaba ia ki kam jong ka Company baroh la pynshai bad yn
sa phah pat sha ki Registrar bad Share Transfer Agent.
Naka bynta ka rukom pyndonkam ia ka E-voting, ki dkhot ki lah ban pule shwa ia ki jingkdew E-voting
lane lada donkam eiei, ki dkhot ki lah ban pyndonkam da ka Frequently Asked Questions (FAQs) naka
bynta ki dkhot bad ka E-voting User Manual lah ban ioh na ka www.evoting.nsdl.com lane phone ha
ki Toll Free no. 1800-1020-990 bad 1800-244-430 lane phone ia u Mr. Amit vishal lane Ms. Pallavi
Mhatre na NSDL, Trade World, "A" Wing, 4th Floor, Kamala Mills Compound, Lower Parel, Mumbai-
400013 lyngba ki Email sha ka evoting(S)nsdl.co.in.

Sl. No.
1.
2.
3.

4.
5.

Agenda Items
Ban thung biang ia ka Mrs. Ibaridor Katherine War (DIN: 03107920) kum ka Independent Director
Ban thung biang ia ka Mrs. Plistina Dkhar (DIN: 01375361) kum ka Independent Director
Ban thung biang ia u Mr. Pankaj Kejriwal (DIN: 00383635) kum u Wholetime Director & Chief
Operating Officer (COO)
Ban thung ia u Mr. Nirmalya Bhattacharyya (DIN: 09037566) kum u Independent Director
Ban thung ia u Mr. Brij Bhushan Agarwal (DIN: 01125056) kum u Non-Executive Director.

Na bynta ka Star Cement Limited
Sd/-

Debabrata Thakurta
Company Secretary

Membership No. F6554
Tarik: 15 Lber, 2022
Jaka: Kolkata

Siat ïap ki shipai ka Jordan ïa 27 ngut
ki nongkhaïi drok beaiñ 

Beirut, Lber:
Ki shipai ka Jordan ki iathuh ba ki la ioh ban siat iap

ia haduh 27 ngut ki nong Syria kiba dei ki nongkhaïi
beaiñ ia ki jingdih pynbuaid kiba thmu ban rung jubor
sha u pud u sam jong ka ri bad nalor jong kitei kiba la
shah siat iap, ki don ruh bun ngut kiba la ioh ban phet
sha Syria ha ryngkat bad shibun bah u drok.

Katkum ka kaiphod ba la pyllait da ka jaka treikam
jong ki shipai ka Jordan, ki la iathuh ba ki la seisoh ha
ka ban khanglad ia ki jingthmu rung tuh jong ki
nongkhaïi drok bad ha kaba ki la ioh ban siat iap ia ki
bad na ka met jong kitei ki runar la ioh ruh ban kurup
shibun bah u drok bad ha katei ka jingsiat bad kitei ki
nongkhaïi beaiñ ki lah don ruh katto katne ngut ki riew
paidbah kiba la mynsaw.

Shuh shuh, na ka liang jong ki shipai ki la iathuh
ruh ba katei ka jingïoh ban siat iap ia kitei ki nongkhaïi
beaiñ, ka la pynlong ia ki ba kin seisoh ha ka jingiakhun
pyrshah ia ki kam khaïi beaiñ ia ki jingdih pynbuaid,
namar na katei ki runar la ioh ban kurup shibun bah u
drok uba shongdor da ki million ia uba la kit ha kawei
ka trok rit.

"Ka jingïoh ban siat bad kurup ia kitei ki drok na
kitei ki nongkhaïi beaiñ ka la jia ha kawei na ki jaka
talasi kaba don hapdeng khappud jong ka Jordan bad ka
Syria, ha kaba nyngkong ki bor pahara ki la pyrshang
ban pynsangeh ia ki ar tylli ki kali kiba dei ki trok rit,
hynrei kim shym la sangeh bad ki la ialeh pyrshah,
kawei na kitei ki trok ka la ioh bhan phet bad leit phai
biang sha Syria bad kawei pat ka la ioh ban rung sha ki
bynta jong ka Jordan bad ki briew kiba don ha katei ka
kali, ki la synreit kuli sha ki bor pahara bad kane ka la
pynlong ia ki bor pahara ruh ban pynphai kuli kylla sha
ki bad ha katei ka jingiasiat, 27 ngut ki runar kiba dei ki
nongkhaïi drok ki la iap hashen", la iathuh ka kaiphod
na ki shipai.

Shuh shuh, na ka liang jong ka tnat shipai jong ka
Jordan ka la iathuh ba naduh ba ka thma pohiing ha
Syria ka la sdang ban jai jai, ka jingmih jong ki kynhun
nongkhaïi drok ka la long kaba jur bha bad na ka liang
jong ki shipai iada khappud ruh ki la ialeh katba lah ban
pyrkhing ia ka iaid ka ïeng jong ki briew na kawei ka ri
sha kawei pat, khnang ban lah ha ka ban teh lakam ia ki
kam beaiñ.

Dang ha ka taïew kaba nyngkong jong une u bnai ba
mynta, ki shipai ka Jordan ki la iathuh ba uwei u heh
shipai u la shah siat iap ha ki nongkhaïi drok ha ka jin-
giakhun na ka bynta ban khanglad ia ki ban rung beaiñ
sha u pud u sam jong ka Jordan.

Naduh ba ka la don ka thma pohiing ha Syria ha u
snem 2011, ka Jordan ka la pdiang haduh palat
6,50,000 ngut ki phetwir nong Syria na ka bynta ban
sah shipor bad tad haduh une u snem ba mynta watla ka
thma ka la kot sha ka 10 snem, kitei ki phetwir ki dang
iai don ha ki bynta jong katei ka ri bad kane ka la wan-
rah ka jingeh shibun ia ki bor sorkar ban khmih bad ban
pynbit pynbiang ia ki jingdonkam jong kitei ki phetwir.


